
তথ্যবিবরণী                                                                                               নম্বর: ৫৩৬
শিক্ষার সূতিকাগার গ্রন্থাগার

        -- সংস্কৃতি প্রতিমন্ত্রী

ঢাকা, ২৮ মাঘ (১১ ফেব্রুয়ারি):

সংস্কৃতি বিষয়ক প্রতিমন্ত্রী কে এম খালিদ বলেছেন, শিক্ষার সূতিকাগার হলো গ্রন্থাগার। যে দেশে গ্রন্থ ও গ্রন্থাগারের কদর বেশি, সে দেশ শিক্ষা-দীক্ষায় তত উন্নত। জ্ঞানের আলো ছড়ানোর মাধ্যমে সমাজ ও রাষ্ট্রকে উপযুক্ত করে গড়ে তোলার দায়িত্ব পালন করছে গ্রন্থাগার ও তথ্য ব্যবস্থাপনায় নিয়োজিত গ্রন্থাগারিকগণ। তাই চতুর্থ শিল্প বিপ্লবের চ্যালেঞ্জ মোকাবেলায় গ্রন্থাগারিকদের দক্ষতা বৃদ্ধির পাশাপাশি তাদের প্রয়োজনীয় সুযোগ-সুবিধা ও পেশাগত মর্যাদা বৃদ্ধির বিষয়টি গুরুত্বের সঙ্গে বিবেচনা করতে হবে।

প্রতিমন্ত্রী আজ বিকালে রাজধানীর ইঞ্জিনিয়ার্স ইনস্টিটিউশন বাংলাদেশ (আইইবি) মিলনায়তনে বাংলাদেশ গ্রন্থাগার সমিতি (LAB) আয়োজিত 'International Conference on the role of LIS Professionals in the 4th Industrial Revolution' শীর্ষক আন্তর্জাতিক কনফারেন্স, গ্রন্থাগার পেশাজীবীদের মহাসম্মেলন ও LAB এর ১৪তম বার্ষিক সাধারণ সভার সমাপনী অধিবেশনে প্রধান অতিথির বক্তব্যে এসব কথা বলেন। 

প্রধান অতিথি বলেন, বর্তমান সরকার তথ্যপ্রযুক্তি নির্ভর আধুনিক গ্রন্থাগার প্রতিষ্ঠায় বদ্ধপরিকর। সেজন্য দেশের ৭১টি সরকারি গণগ্রন্থাগারের পাশাপাশি বেসরকারি গ্রন্থাগারসমূহের ডিজিটাইজেশনে সরকার পদক্ষেপ গ্রহণ করেছে। প্রতিমন্ত্রী এসময় বাংলাদেশ গ্রন্থাগার সমিতির যৌক্তিক দাবিসমূহ পূরণের আশ্বাস প্রদান করেন ও অনুষ্ঠানে আমন্ত্রণের জন্য ধন্যবাদ জ্ঞাপন করেন।

বাংলাদেশ গ্রন্থাগার সমিতির সভাপতি ড. মো. মিজানুর রহমানের সভাপতিত্বে অনুষ্ঠানে বিশেষ অতিথি হিসেবে বক্তৃতা করেন ঢাকা বিশ্ববিদ্যালয়ের গ্রন্থাগারিক (ভারপ্রাপ্ত) অধ্যাপক ড. মোঃ নাসিরউদ্দিন মুন্সী ও বাংলাদেশ গ্রন্থাগার সমিতির সাধারণ সম্পাদক মোহাম্মদ হামিদুর রহমান। 

Number: 535
Bangladesh Promotes Culture of Peace

                                -- Foreign Minister

Dhaka, February 11:

Foreign Minister Dr. A K Abdul Momen has said Bangladesh has been promoting a 'culture of peace' which is actually Bangabandhu's philosophy of peace. The foreign minister noted that Bangabandhu wanted an independent space for the human life and the human dignity. Dr. Momen stated this speaking to UAE strategic community while presenting a keynote speech at the prestigious Emirates Centre for Strategic and Security Studies at Abu Dhabi. The programme highlights the Vision of Bangabandhu Sheikh Mujibur Rahman on Global Peace and World Security.

Bangabandhu wanted an independent refuge in the very quotidian life of man where he or she could be safe from oppression, hunger, malnutrition, ignorance and hatred, said the Minister.

"Father of the Nation Bangabandhu Sheikh Mujibur Rahman was an ardent campaigner for peace, justice, and humanity. Bangabandhu gave precedence to the ‘rule of law’. Even when those same rules and laws were institutionalised to oppose his vision and his political and economic objectives, Bangabandhu never adhered to violence or hatred as a counter measure," he said. 

Foreign Minister noted that Prime Minister Sheikh Hasina’s vision of the world and of world peace is rooted in the visions of Bangabandhu. During the 66th UN General Assembly in 2011, Prime Minister Sheikh Hasina gave the world a six-point multi-dimensional peace-centric development model for championing democracy and people's empowerment. The six multipliers of her proposed model include : eradication of poverty and hunger, reduction of inequality and gainful employment,  mitigation of deprivation, inclusion of excluded people, acceleration of human development and including imparting education and technology and elimination of terrorism. 

Foreign minister spoke about the economic diplomacy vertices of the government. He noted that Economic diplomacy of Bangladesh is designing ‘Systems’ with flexible and adaptable designs; building ‘Infrastructures’ with the capacity to host multi-level networks; and developing ‘Capabilities’ to create and sustain superior technological efficiency. We are targeting the design space. We wish to build and operate a design space where inclusivity and prosperity for all would be a given and the enhancement of the human capability would be at the core of expectations. A Creative Economy and a Design Economy marked by innovation and entrepreneurship. That’s our alternative to all the doomsday prophecies all around us.

Foreign Minister Dr. Momen is visiting UAE to attend some programmes there. Among today's programmes, the Chairman of the leading Lulu Group - Yusuf Ali called on the Foreign Minister. Both sides discussed about the possibilities of integrating the country’s productive capabilities to the global supply chain solutions routing through the UAE, the Gulf and the UK and the EU territories.  

Later today, the Foreign Minister called on the Director General IRENA. Both sides discussed about the possibility of renewable energy production and deployment. 

Later, the Foreign Minister met with the leading Bangladesh origin business persons and spoke to the Business council.

 তথ্যবিবরণী                                                                                               নম্বর: ৫৩৪
বেগম জিয়ার জন্মতারিখ, পুরস্কারের তারিখ, কোনোটাই ঠিক নেই
                                               -- তথ্য ও সম্প্রচার মন্ত্রী
ঢাকা, ২৮ মাঘ (১১ ফেব্রুয়ারি):
তথ্যমন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, 'বেগম জিয়ার প্রতি যথাযথ সম্মান রেখেই বলতে চাই, তার জন্মের তারিখ যেমন ঠিক নেই, পুরস্কারের তারিখও ঠিক নেই, পুরস্কারে দাতাদের ওয়েবসাইটেও তার নাম নেই।'

শুক্রবার সন্ধ্যায় ঢাকার আগারগাঁওয়ে বঙ্গবন্ধু আন্তর্জাতিক সম্মেলন কেন্দ্রে (বিআইসিসি) সাংবাদিকদের এ সংক্রান্ত এক প্রশ্নের উত্তরে তিনি একথা বলেন। 

মন্ত্রী বলেন, 'বেগম জিয়ার জন্মতারিখ পাঁচটা, বিবাহ রেজিস্টারে একটা, পাসপোর্টে একটা, প্রধানমন্ত্রী হিসেবে ক্রেডেনশিয়ালসে একটা, ম্যাট্রিকুলেশনে যেটাতে তিনি ফেল করেছেন সেখানে একটা, আবার কোভিড সনদে একটা। আবার তিনি পুরস্কার পেয়েছেন ৩১ জুলাই ২০১৮, আর জানা গেল ২০২২ সালে। আর যে সংস্থা থেকে সেই পুরস্কার দেয়া হয়েছে বলা হচ্ছে, তাদের ওয়েবসাইটে আবার তার নাম নেই।' 

'এ ধরনের তেলেসমাতি দেখার পর জনগণ যখন তাদের নিয়ে হাসছে, তখন বেগম জিয়ার সভাসদরা উদ্‌ভ্রান্তের মতো কথা বলছেন' উল্লেখ করেন ড. হাছান। 

বিএনপি'র অপর এক বক্তব্য- ইসি সার্চ কমিটি গঠন আওয়ামী লীগকে আবার ক্ষমতায় বসানোরই ষড়যন্ত্র -এ নিয়ে প্রশ্ন করলে সম্প্রচারমন্ত্রী বলেন, বিএনপির উন্মেষটাই তো ষড়যন্ত্র, অস্ত্র আর মানুষের লাশের ওপর দিয়ে। এবং তারা সবসময় ষড়যন্ত্রের মধ্যেই থাকেন বলে সবকিছুতেই ষড়যন্ত্র দেখতে পান। 

পৃথিবীর অনেক গণতান্ত্রিক দেশেও সার্চ কমিটির মাধ্যমে এতো স্বচ্ছতার সাথে নির্বাচন কমিশন গঠন করা হয় না উল্লেখ করে তথ্যমন্ত্রী বলেন, 'বরং অধিকতর স্বচ্ছতা ও জবাবদিহিতার জন্য সার্চ কমিটির মাধ্যমে নির্বাচন কমিশন গঠনের আইন করা হয়েছে এবং সেই কমিটি কাজ শুরু করেছে। নির্বাচন কখনো সরকারের অধীনে হয় না, নির্বাচন কমিশনের অধীনে হয়। নির্বাচনী তফসিল ঘোষণার পর পুলিশের একজন কনস্টেবল বদলির ক্ষমতাও সরকারের হাতে থাকে না। মির্জা ফখরুল সাহেবরা এগুলো ভালো করেই জানেন। জনবিচ্ছিন্ন হয়ে গেছেন বলেই এসব কথা বলছেন। তাদের না বলা বাতিক নিয়ে আমি শঙ্কিত।' 

এর আগে বিআইসিসি হলে আহবাবুল কোরআন ফাউন্ডেশন বাংলাদেশ'র উদ্যোগে জাতীয় হিফজুল কোরআন প্রতিযোগিতা ২০২১ এর গ্রান্ড ফিনালের পুরস্কার বিতরণ অনুষ্ঠানে প্রধান অতিথি হিসেবে বক্তব্য রাখেন তথ্য ও সম্প্রচার মন্ত্রী। 

এসময় হাছান মাহমুদ বলেন, যারা আলেম সমাজকে ধোঁকা দিয়েছে, তাদের শিক্ষাপদ্ধতির স্বীকৃতি ও বিশ্ববিদ্যালয় প্রতিষ্ঠার জন্য প্রতিশ্রুতি দিয়ে তা ভঙ্গ করেছে, তাদেরকে না বলতে হবে। আর যারা আলেমদের জন্য কাজ করেছে, প্রতিশ্রুতি পূরণ করেছে, তাদেরকে হ্যা বলতে হবে। 

শায়েখ হাফেজ কারী আব্দুল হকের সভাপতিত্বে অধ্যক্ষ মিজানুর রহমান চৌধুরী দোয়া পরিচালনা করেন এবং আল্লামা শায়খ সাজিদুর রহমান ও মাওলানা উবায়দুর রহমান অনুষ্ঠানে আলোচনা করেন। তাদের সাথে নিয়ে প্রতিযোগিতার বিজয়ীদের হাতে পুরস্কার তুলে দেন মন্ত্রী। 

#

তথ্যবিবরণী                                                                                                                             নম্বর: ৫৩১
ইসলামের সঠিক শিক্ষা প্রচার ও প্রসারে মডেল মসজিদসমূহ গুরুত্বপূর্ণ ভূমিকা রাখবে

                                                                         ---ধর্ম প্রতিমন্ত্রী
ইসলামপুর (জামালপুর), ২৮ মাঘ (১১ ফেব্রুয়ারি) : 
ধর্ম প্রতিমন্ত্রী মোঃ ফরিদুল হক খান বলেছেন, ইসলামের সঠিক শিক্ষা প্রচার ও প্রসারে মডেল মসজিদসমূহ  গুরুত্বপূর্ণ ভূমিকা রাখবে। পবিত্র কোরআনের নির্দেশনা ও রাসুলুল্লাহ (সা.) এর দেখানো  পথে মানুষকে পরিচালনার জন্য মডেল মসজিদ হতে এলাকার মানুষকে দিক নির্দেশনা প্রদান করা হবে।
প্রতিমন্ত্রী আজ বাদ জুমা ইসলামপুর উপজেলা মডেল মসজিদে (ও ইসলামিক সাংস্কৃতিক কেন্দ্র) প্রথম  জুমার নামাজের উদ্বোধন উপলক্ষ্যে ইসলামিক ফাউন্ডেশন আয়োজিত আলোচনা সভায় প্রধান অতিথির বক্তৃতায় মুসল্লিদের উদ্দেশে এসব কথা বলেন।

প্রতিমন্ত্রী বলেন, ইসলামের নামে সন্ত্রাস, জঙ্গিবাদ, ফেৎনা-ফ্যাসাদ সৃষ্টিকারীদের বিষয়ে মানুষের মাঝে সচেতনতা বৃদ্ধি করতে মডেল মসজিদ সঠিক দিক নির্দেশনা প্রদান করবে। তিনি বলেন, সামাজিক অপরাধ 
যেমন-মাদকাসক্তি, বাল্যবিবাহ, ইভটিজিং, নারীর প্রতি সহিংসতাসহ বিভিন্ন সামাজিক সমস্যা নিরসনে মানুষকে সচেতন করতেও মডেল মসজিদসমূহ কাজ করে যাবে। ফরিদুল হক বলেন, মডেল মসজিদসমূহে পুরুষ ও মহিলা মুসল্লিদের নামাজের ব্যবস্থা রয়েছে। এসব মসজিদে নামাজ আদায়ের পাশাপাশি ইমাম প্রশিক্ষণ, হজযাত্রীদের প্রশিক্ষণ, হিফ্যখানা, মক্তব শিক্ষা, পাঠাগারের ব্যবস্থা রয়েছে। এখানে উপজেলা পর্যায়ের ইসলামিক ফাউন্ডেশনের কার্যালয়ও থাকবে।

প্রতিমন্ত্রী বলেন, প্রধানমন্ত্রী শেখ হাসিনার বিশেষ উদ্যোগে সম্পূর্ণ দেশীয় অর্থায়নে নির্মিত এসব মডেল মসজিদে ধর্মীয় ও নৈতিক শিক্ষায় আলোকিত আদর্শ নাগরিক তৈরিতে গুরুত্বপূর্ণ ভূমিকা রাখবে, যারা উন্নত বাংলাদেশ বিনির্মাণে গুরুত্বপূর্ণ অবদান রাখতে পারবে।

উপজেলা নির্বাহী কর্মকর্তা (চলতি দায়িত্ব) মোঃ রুকনোজ্জামান খানের সভাপতিত্বে  আলোচনা  সভায় আরো বক্তব্য রাখেন ইসলামপুর উপজেলা পরিষদের চেয়ারম্যান এডভোকেট এস এম জামাল আব্দুন নাছের চৌধুরী বাবুল, ইসলামপুর পৌরসভার মেয়র আবদুল কাদের শেখ, ইসলামিক ফাউন্ডেশনের  পরিচালক (দ্বীনি দাওয়াত) আনিছুর রহমান সরকার, প্রতিটি জেলা ও উপজেলায় একটি করে  ৫৬০টি  মডেল মসজিদ ও ইসলামিক সাংস্কৃতিক কেন্দ্র নির্মাণ প্রকল্পের উপ-প্রকল্প পরিচালক মোঃ সফিকুর রহমান তালুকদার প্রমুখ।

ইসলামপুরে প্রথম মডেল মসজিদে জুমার নামাজ আদায়ের লক্ষ্যে এলাকার বিপুল সংখ্যক মুসল্লি অংশগ্রহণ করেন। বাদ জুমা দেশ ও জাতির কল্যাণ কামনা করে বিশেষ দোয়া ও মোনাজাত অনুষ্ঠিত হয়।

#

আনোয়ার/নাইচ/রাহাত/মোশারফ/রফিকুল/আব্বাস/২০২২/২০২৭ ঘণ্টা 

তথ্যবিবরণী                                                                                                                            নম্বর: ৫৩৩ 

পার্বত্য চট্টগ্রামের প্রত্যন্ত এলাকায় বিদ্যুতের আলো জ্বলবে
                              ---পার্বত্য চট্টগ্রাম বিষয়ক মন্ত্রী
রুমা (বান্দরবান), ২৮ মাঘ (১১ ফেব্রুয়ারি) : 
পার্বত্য চট্টগ্রাম বিষয়ক মন্ত্রী বীর বাহাদুর উশৈসিং বলেছেন, সারা দেশের ঘরে ঘরে বিদ্যুতের আলো জ্বলবে এটা প্রধানমন্ত্রীর ঘোষণা। প্রধানমন্ত্রীর ঘোষণার অংশ হিসেবে পার্বত্য চট্টগ্রামের প্রত্যন্ত এলাকার আনাচে-কানাচেও বিদ্যুতের আলো জ্বলবে। 


আজ বান্দরবান পার্বত্য জেলার রুমা উপজেলার মুনলাই পাড়ায় বিদ্যুৎলাইন উদ্বোধন অনুষ্ঠানে প্রধান অতিথির বক্তৃতায় মন্ত্রী এসব কথা বলেন।  

এ সময় মন্ত্রী বলেন, সরকার পার্বত্য চট্টগ্রামের উন্নয়নের ব্যাপারে অত্যন্ত আন্তরিক, পার্বত্য চট্টগ্রামে বিদ্যুতায়নের জন্য প্রধানমন্ত্রী ২২৫ কোটি টাকার প্রকল্প অনুমোদন দিয়েছেন। যেসব জায়গায় বিদ্যুৎ পৌঁছানো সম্ভব হচ্ছে না আগামী ৫ বছরের মধ্যে সেসব স্থানকে সৌর বিদ্যুতের মাধ্যমে বিদ্যুতায়িত করা হবে।  
এছাড়াও মন্ত্রী রুমা উপজেলায় জেলা পরিষদ, স্থানীয় সরকার প্রকৌশল অধিদপ্তর ও পার্বত্য চট্টগ্রাম উন্নয়ন বোর্ডের প্রায় ৫০কোটি টাকা ব্যয়ে ২০টি প্রকল্পের উদ্বোধন ও ভিত্তিপ্রস্তর স্থাপন করেন।  

অনুষ্ঠানে বান্দরবান পার্বত্য জেলা পরিষদের মুখ্য নির্বাহী কর্মকর্তা এটিএম কাওছার হোসেন, পার্বত্য চট্টগ্রাম বিদ্যুতায়ন প্রকল্পের পরিচালক উজ্জল বড়ুয়া, উপজেলা নির্বাহী কর্মকর্তা মোঃ মামুন শিবলী, জেলা পরিষদের সদস্য লক্ষীপদ দাশ প্রমুখ উপস্থিত ছিলেন। 
#

নাছির/রাহাত/রফিকুল/আব্বাস/২০২২/১৯৪৪ ঘণ্টা 
তথ্যবিবরণী                                                                                               নম্বর: ৫৩২
জাতীয় মহিলা সংস্থার চেয়ারম্যান চেমন আরা তৈয়বের পিতার
মৃত্যুতে মহিলা ও শিশু বিষয়ক প্রতিমন্ত্রী এবং সচিবের শোক
ঢাকা, ২৮ মাঘ (১১ ফেব্রুয়ারি):
জাতীয় মহিলা সংস্থার চেয়ারম্যান ও সাবেক এমপি চেমন আরা তৈয়বের পিতা আলহাজ হাফেজ জামাল উদ্দিন আহমদের মৃত্যুতে গভীর শোক ও দুঃখ প্রকাশ করেছেন মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা এবং সচিব ড. মু: আনোয়ার হোসেন হাওলাদার।
প্রতিমন্ত্রী ফজিলাতুন নেসা ইন্দিরা এবং সচিব ড.  মু: আনোয়ার হোসেন হাওলাদার আজ পৃথক শোকবার্তায় মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।
#
 আলমগীর/রাহাত/রফিকুল/সেলিম/২০২২/১৮৫০ ঘণ্টা
তথ্যবিবরণী                                                                                                             নম্বর: ৫৩০

ডিজিটাল প্রযুক্তিতেই ঐতিহ্য রক্ষা করতে হবে

                                ---মোস্তাফা জব্বার

ঢাকা, ২৮ মাঘ (১১ ফেব্রুয়ারি) : 

ডাক ও টেলিযোগাযোগ মন্ত্রী মোস্তাফা জব্বার বলেছেন, ডিজিটাল প্রযুক্তিতেই ঐতিহ্য রক্ষা করতে হবে। প্রযুক্তিকে ভয় পেয়ে, অবহেলা করে বা পরিত্যাগ করে নয় বরং এর সুযোগ সুবিধাগুলোতেই বাংলা ভাষা, বাংলার কৃষ্টি, সংস্কৃতি ও ঐতিহ্যকে রক্ষা করতে হবে। তিনি বাংলার ঐতিহ্যকে সমুন্নত রেখে ডিজিটাল পণ্যের আমদানিকারী দেশ থেকে রপ্তানিকারী দেশ হিসেবে প্রধানমন্ত্রী শেখ হাসিনার অর্জনকে এগিয়ে নিতে সংশ্লিষ্ট সবাইকে কাজ করে যাওয়ার আহ্বান জানান। 
মন্ত্রী আজ ঢাকায় এসএমই ফাউন্ডেশন এবং এএফডিবি’র যৌথ উদ্যোগে আয়োজিত ‘ঐতিহ্য সংরক্ষণে প্রযুক্তির ভূমিকা’ শীর্ষক আলোচনা সভায় প্রধান অতিথির বক্তৃতায় এসব কথা বলেন।

এসএমই ফাউন্ডেশনের সভাপতি ড. মাসুদুর রহমানের সভাপতিত্বে বিজিএমইএ’র সভাপতি ফারুক হাসান, এএফডিবি’র কর্ণধার মানতাশা আহমেদ, ওয়ালটনের নির্বাহী পরিচালক এসএম জাহিদ হাসান এবং পাঠাও-এর সিইও ফাহিম আহমেদ অনুষ্ঠানে বক্তৃতা করেন। 

বাংলাদেশের উৎপাদিত ডিজিটাল পণ্য বাংলাদেশের গণ্ডি ছাড়িয়ে গেছে উল্লেখ করে  মন্ত্রী বলেন, বিশ্বের ৮০টি দেশে বাংলাদেশ সফটওয়্যার রপ্তানি করছে। তৈরি পোশাক শিল্পে বাংলাদেশ বিশ্বে দ্বিতীয় উৎপাদনকারী ও রপ্তানিকারক হিসেবে গৌরবোজ্জ্বল ভূমিকা রাখছে। তিনি বলেন, ২০১৫ সালে প্রধানমন্ত্রী শেখ হাসিনা ডিজিটাল পণ্যের আমদানিকারী দেশ থেকে উৎপাদক ও রপ্তানিকারক দেশ হিসেবে বাংলাদেশকে প্রতিষ্ঠার যে সংকল্প ঘোষণা করেছিলেন তারই ধারাবাহিকতায় বাংলাদেশ বিশ্বে তৈরি পোশাক রপ্তানিকারক দেশের পাশাপাশি ডিজিটাল পণ্য রপ্তানিতে অভাবনীয় সফলতার স্বাক্ষর রাখছে। তিনি জানান, অনেকেই মনে করেন ডিজিটাল যুগে ডাকঘরের গুরুত্ব আর নেই। কিন্তু সরকার ডাকঘরকে ডিজিটাল করছে এবং ডাকঘরই ডিজিটাল কমার্স পরিচালনা করার সবচেয়ে বড় হাতিয়ার হিসেবে গড়ে উঠছে।  
অনুষ্ঠানে বক্তারা ঐতিহ্য সংরক্ষণের পাশাপাশি ডিজিটাল রূপান্তরের প্রয়োজনীয়তার ওপর গুরুত্বারোপ করেন। 

পরে মন্ত্রী এসএমই ফাউন্ডেশন আয়োজিত তাঁত শিল্পসহ দেশের ঐতিহ্যবাহী কুটির শিল্প পণ্য মেলার বিভিন্ন স্টল পরিদর্শন করেন। 
#

শেফায়েত/রাহাত/রফিকুল/আব্বাস/২০২২/১৮১৭ ঘণ্টা
তথ্যবিবরণী                                                                                                              নম্বর: ৫২৯
কোভিড-১৯ সংক্রান্ত সর্বশেষ প্রতিবেদন 

ঢাকা, ২৮ মাঘ (১১ ফেব্রুয়ারি) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল বৃহস্পতিবার সকাল ৮টা থেকে শুক্রবার সকাল ৮টা পর্যন্ত ২৪ ঘণ্টায় দেশে ৫ হাজার ২৬৮ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১৫ দশমিক ৪৬ শতাংশ। এ সময় ৩৪ হাজার ৬৭ জনের নমুনা পরীক্ষা করা হয়েছে।  
গত ২৪ ঘণ্টায় মারা গেছেন ২৭ জন। এ পর্যন্ত ২৮ হাজার ৭৭১ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৬ লাখ ৫৫ হাজার ৯৮১ জন।

#

জাকির/রাহাত/রফিকুল/আব্বাস/২০২২/১৬৫৬ ঘণ্টা

তথ্যবিবরণী                                                                                                                          নম্বর: ৫২৮

কলকাতা আন্তর্জাতিক বইমেলায় ফোকাল থিম কান্ট্রি বাংলাদেশ,
লোগো উন্মোচন করলেন ড. কামাল আবদুল নাসের চৌধুরী

ঢাকা, ২৮ মাঘ (১১ ফেব্রুয়ারি):

কলকাতা আন্তর্জাতিক বইমেলার ফোকাল থিম কান্ট্রি বাংলাদেশ লোগোর আনুষ্ঠানিক উন্মোচন করা হয়েছে। 

গতকাল কলকাতা প্রেসক্লাবে আয়োজকসংস্থা পাবলিসার্স অ্যান্ড বুকসেলার্স গিল্ড আয়োজিত এক সংবাদ সম্মেলনে প্রধান অতিথি হিসেবে লোগোর উন্মোচন করেন জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক ড. কামাল আবদুল নাসের চৌধুরী। 

বাংলাদেশের স্বাধীনতার সুবর্ণজয়ন্তীর সঙ্গে ভারতের সরকার এবং জনগণ গভীরভাবে জড়িয়ে আছে উল্লেখ করে ড. কামাল আবদুল নাসের বলেন, বঙ্গবন্ধুর প্রতি শ্রদ্ধা জানিয়ে এ বইমেলার আয়োজন ইতিহাসের এক অনন্য সাধারণ অংশ। কবিতায় ও সাহিত্যে বঙ্গবন্ধু যেন একটি চিরন্তন প্রেরণা হিসেবে আবির্ভূত হয়েছেন। তিনি পশ্চিমবঙ্গ সরকার এবং বইমেলার আয়োজক কমিটিকে ধন্যবাদ জানিয়ে বলেন, এ বইমেলা বঙ্গবন্ধুকে তুলে ধরার ক্ষেত্রে নতুন মাত্রা যোগ করবে। বঙ্গবন্ধুর ৭ই মার্চের ভাষণ, মুক্তিযুদ্ধ, বাংলাদেশের ঐতিহ্যকে উপজীব্য করে বাংলাদেশের প্যাভিলিয়ন নির্মাণ করা হবে।

করোনা আবহে স্বাস্থ্যবিধি মেনে ২৮ ফেব্রুয়ারি শুরু হচ্ছে কলকাতা আন্তর্জাতিক বইমেলা। মেলা চলবে ১৩ মার্চ পর্যন্ত করুণাময়ীর সেন্ট্রাল পার্ক মেলা প্রাঙ্গণে। এজন্য লোগোতে রয়েছে বঙ্গবন্ধুর মুখচ্ছবি। প্রতিপাদ্য করা হয়েছে-‘সৃজনে মননে মানবিক দেশ, বঙ্গবন্ধু শেখ মুজিবের বাংলাদেশ’। এবারের বইমেলা উৎসর্গিত হচ্ছে বাংলাদেশের স্থপতি জাতির পিতা বঙ্গবন্ধু শেখ মুজিবুর রহমানের জন্মশতবর্ষ এবং বাংলাদেশের সুবর্ণজয়ন্তীকে ঘিরে।

সংবাদ সম্মেলনে কলকাতায় নিযুক্ত বাংলাদেশের উপহাইকমিশনার তৌফিক হাসান, পাবলিসার্স অ্যান্ড বুকসেলার্স গিল্ডের সভাপতি শেখর দে এবং সাধারণ সম্পাদক ত্রিদিব চট্টপাধ্যায়সহ অন্যান্য অতিথিবৃন্দ উপস্থিত ছিলেন।


অনুষ্ঠানে সুধাংশ শেখর জানান, এবারের বইমেলায় স্টল থাকবে ৬শ এর বেশি। এছাড়া লিটল ম্যাগাজিনের সংখ্যা ১৮০ থেকে বাড়িয়ে ২শ টি করা হয়েছে। কলকাতা বইমেলায় প্রধান ৪টি প্রবেশদ্বারের মধ্যে ৩টি দেয়া হয়েছে বাংলাদেশকে। এই তিনটি প্রবেশদ্বার সাজানো হচ্ছে বঙ্গবন্ধুর বিখ্যাত ৩টি বই বঙ্গবন্ধুর 'অসমাপ্ত আত্মজীবনী', 'কারাগারের রোজনামচা' এবং 'আমার দেখা নয়া চীন'-এর আদলে। বাংলাদেশ প্যাভিলিয়নের আকৃতি হবে প্রায় ৬০০ বর্গফুট। ৫০টি স্টলে সরকারি-বেসরকারি মোট ৪২টি প্রকাশনাসংস্থা অংশগ্রহণ করবে, সব মিলিয়ে বই থাকবে ১০ হাজারের বেশি।

কলকাতা বইমেলায় বাংলাদেশ প্যাভিলিয়ন ছাড়াও থাকছে ব্রিটেন, ইতালি, স্পেন, আর্জেন্টিনা, মেক্সিকো, ইরান এবং ল্যাতিন আমেরিকার দেশগুলো।

#

তথ্যবিবরণী                                                                                                                            নম্বর: ৫২৭
মোঃ রুবেল হোসেন মামুন তালুকদারের মৃত্যুতে পানিসম্পদ প্রতিমন্ত্রীর শোক
বরিশাল, ২৮ মাঘ (১১ফেব্রুয়ারি):

বরিশাল সদর উপজেলার শায়েস্তাবাদ ইউনিয়ন আওয়ামী লীগের সভাপতি মোঃ রুবেল হোসেন মামুন তালুকদারের মৃত্যুতে গভীর শোক ও দুঃখ প্রকাশ করেছেন পানিসম্পদ প্রতিমন্ত্রী কর্ণেল (অব:) জাহিদ ফারুক।

প্রতিমন্ত্রী মরহু‌মের বিদেহী আত্মার মাগফিরাত কামনা করেন এবং শোকসন্তপ্ত প‌রিবা‌রের সদস্য‌দের  প্র‌তি সম‌বেদনা জানান।

#

তথ্যবিবরণী                                                                                                                            নম্বর: ৫২৬
জনপ্রতিনিধি নয়, জনগণের সেবক হিসেবে কাজ করবেন

                                                                   -এনামুল হক শামীম

শরীয়তপুর, ২৮ মাঘ (১১ফেব্রুয়ারি):

পানিসম্পদ উপমন্ত্রী একেএম এনামুল হক শামীম বলেছেন, এলাকার মানুষ যে আশা আকাঙ্খা নিয়ে ভোট দিয়ে নির্বাচিত করেছেন, তার প্রতিদান দিতে হবে। মনে রাখবেন দিন শেষে কিন্ত আমাদের ভোটারদের কাছেই যেতে হবে। কাজেই জনপ্রতিনিধি হিসেবে নয়, জনগণের সেবক হিসেবে কাজ করবেন। সেবক হিসেবে কাজ করলে মানুষ ভোট দিয়ে বার বার নির্বাচিত করবে। 
উপমন্ত্রী আজ শরীয়তপুরের চরভাগায় পাইকবাড়ী আমেনা রওশন হাফেজিয়া মাদ্রাসা প্রাঙ্গণে সখিপুর থানার নবনির্বাচিত চেয়ারম্যান ও মেম্বারদের সাথে মতবিনিময় সভায় এসব কথা বলেন।

উপমন্ত্রী বলেন, বিএনপি বিদেশে লবিস্ট নিয়োগ করে দেশের ভাবমূর্তি ক্ষুন্ন করছে, দেশবিরোধী ষড়যন্ত্র করছে। এদের কোন দেশপ্রেম নেই, দেশের জনগণের প্রতি কোন দায়বদ্ধতা নেই। কিন্তু দেশের জনগণের প্রতি আমাদের আস্থা ও বিশ্বাস আছে কোন অসত্য অপ্রপ্রচার ও মিথ্যাচারে দেশের জনগণ বিভ্রান্ত হবে না। প্রধানমন্ত্রী শেখ হাসিনার নেতৃত্বে দেশ এগিয়ে যাচ্ছে, এগিয়ে যাবেই।

উপমন্ত্রী বলেন, আপনারা জনগণের কল্যাণে কাজ করতে যে শপথগ্রহণ করেছেন, সেই শপথটা কখনো ভুলবেন না। উন্নয়নের গতিধারা অব্যাহত রাখতে হবে। প্রধানমন্ত্রী শেখ হাসিনা গ্রামকে শহর করার ঘোষণা দিয়েছেন। সেটা করার প্রধান হাতিয়ার স্থানীয় সরকারের জনপ্রতিনিধিবৃন্দ।

এনামুল হক শামীম বলেন, জাতির পিতার আদর্শ হচ্ছে, নিজের স্বার্থ না দেখে পরের স্বার্থে কাজ করা, জনগণকে কতটুকু দিতে পারলাম, কতটুকু তাদের জন্য করতে পারলাম, সেটাই হচ্ছে সব থেকে বড় কথা। যতটুকু আপনি দিতে পারবেন তাতেই আত্মতৃপ্তি, নিজের ভোগ-বিলাসের জন্য রাজনীতি না। রাজনৈতিক নেতা হতে হলে জনকল্যাণে কাজ করতে হয়, নিবেদিত প্রাণ হয়ে কাজ করতে হয়। জাতির পিতা সেই আদর্শ আমাদের শিখিয়ে গেছেন। আশা করি সেই আদর্শ নিয়েই আপনারা চলবেন।

পরে উপমন্ত্রী সখিপুর থানার বিভিন্ন উন্নয়ন প্রকল্প পরিদর্শন করেন।

সভায় জেলা আওয়ামী লীগের সভাপতি ছাবেদুর রহমান সিকদার, সহসভাপতি হাবিবুর রহমান সিকদার, সাধারণ সম্পাদক অনল কুমার দে, ভেদরগঞ্জ উপজেলা চেয়ারম্যান ও সখিপুর থানা আওয়ামী লীগের সভাপতি আলহাজ হুমায়ুন কবির মোল্যাসহ নবনির্বাচিত চেয়ারম্যানবৃন্দ বক্তব্য রাখেন।

